
GOUVÈNÈ CUOMO PREZANTE AJANDA POU ANE 2014  

 

TRANSFÓME EKONOMI AN, RANPLASE DISFONKSYONMAN GOUVÈNMAN AVÈK REZILTA YO, METE PÈP 

LA ANVAN PATI A, AK RESTORE NEW YORK KÓM YON LIDÈ PWOGRESIF NASYONAL  

 

Gouvènè Andrew M. Cuomo jodia te delivre diskou 2014 li a sou kondisyon eta, souliye yon ajanda masif 

ki pral bati sou siksè nan twa dènye ane yo pou chanje direksyon eta New York la: redwi depans anba 

nivo enflasyon ak ogmantasyon kwasans revni pèsonèl pou premye fwa depi 40 ane, transfòme yon 

defisi de $10 bilyon dola a yon sipli de $2 bilyon dola, redwi chomaj nan tout dis rejyon eta a, kreye 

preske 400,000 nouvo travay nan sektè prive a (pi gwo kreyasyon djòb nan istwa eta), amelyore kalite 

kredi eta nan toulè twa ajans klasman yo, ogmante ekspòtasyon pa 15% ak delivre politik pwogresif ki la 

lontan ki te rann eta nou an pi ansekirite, pi rich, ak pi ekitab pou tout New Yorkè yo.    

 

Ajanda Gouvènè a pou ane 2014 la kontinye pwogrè sa a: kontwole depans pandan l ap koupe taks pou 

kreye travay ak rann eta pi abòdab pou fanmi yo, elaji règleman ekonomik ki gen siksè ak rebati 

enfrastrikti, fonse nan nouvo envestisman pou transfòme salklas yo ak amelyore kalite edikasyon pou 

tout elèv yo, ak kontinye lite pou dwa egal ak òpotinite pou tout New Yorkè yo.  

 

“Twa ane de sa nou te angaje pou n fè gouvènman travay pou pèp New York la, transfòme ekonomi nou 

an nan redwi taks ak atire biznis, devlope lekòl modèn ki bay chak elèv opòtinite, ak fè New York vini yon 

lidè pwogresif yon fwa ankò,” te dekalre Gouvènè Cuomo. “Jodia, nou genyen plizyè santèn milye travay 

nan sektè prive a, yon rediksyon nan to chomaj nan tout dis rejyon eta, lekòl nou rann responsab pou 

siksè timoun nou yo, kominote ki pi ansekirite, swen sante ki pi abòdab ak pi ekitab, yon eta ki pi jis. Ane 

sa a, nou pral bati sou siksè sa. Pou 2014, nou te prezante plan ki pi konpreyansif pou avni New York.  

Ajanda sa a pral grandi ekonomi an ak bay soulajman fiskal pou moun ki peye taks yo, bay lekòl nou yo 

salklas pou lavni, re-imajine enfrastrikti toupatou nan eta pou fè fas a reyalite nouvo klima, ak pran mezi 

pou rann kominote nou yo pi ansekirite, pi ekitab, pi pwòp ak pi pwogresif. Nan travay ansanm, n ap 

kontinye pouse New York pou pi devan.” 

 

Gouvènè Cuomo te prezante inisyativ ki annaprè yo kòm yon pati nan mesaj li sou kondisyon eta a. Pou 

jwenn plis enfòmasyon, klike la.  

Kontinye Siksè Estrateji Kwasans travay nan New York 

 

Soulajman nan Taks: Kòm yon rezilta nan refòm taks nan twa ane ki sot pase yo, Eta pare pou l pase de 

yon defisi $10 bilyon dola lè Gouvènè Cuomo te antre nan administrasyon an a yon sipli de $2 bilyon 

dola nan ane 2016-2017. Olye ke li itilize revni sa a pou l ogmante depans, Gouvènè Cuomo pwopoze 

pou li koupe taks pou New Yorkè ak biznis yo pou bay moun k ap peye taks yo yon soulajman ak devlope 

ekonomi an. Pwopozisyon an chita sou travay di Komisyon Refòm ak Egalite Fiskal Eta New York ak 

Komisyon Soulajman Fiskal Eta New York la. Klike isit la pou aprann plis.  

 

• Jele taks sou kay pou fanmi k ap travay yo: Taks kay yo nan New York fè pati de taks ki pi wo nan peyi 

a, epi youn nan rezon prensipal la se gwo chaj gouvènman lokal la mete sou moun k ap peye taks yo ak 

andomaje klima biznis lan. Pou adrese pwoblèm sa a ak bay ankourajman a gouvènman lokal yo pou 

pataje sèvis yo, Gouvènè a te pwopoze pou jele taks sou kay pou dezan, sa k ap bay preske $1 bilyon 

dola soulajman nan taks. Rezidan yo pral elijib pou egzansyon an nan premye ane si gouvènman lokal yo 

a rete nan limit taks sou pwopriyete a. Pandan dezyèm ane a, gouvènman lokal yo dwe pran etap konkrè 

pou pataje sèvis yo ak redwi frè nan fason pou yo rete anba egzansyon an. 

 

• Kreye yon taks sou Pwopriyete “Circuit Breaker” ki baze sou kapasite pou peye: 1.9 milyon 

kontribiyab ki gen revni fèb ak mwayen peye yon taks reyèl sou pwopriyete anrapò avèk revni ki depase 

pousantaj taks revni yo a. Pou ede fanmi ak moun sa yo, Gouvènè a te pwopoze yon soulajman taks ki 

baze sou kapasite pou peye pou fanmi ki touche jiska $200,000, finalman bay $1 bilyon dola nan 

soulajman taks nan moman alèjman taks antyèman an aplikasyon. 

 

• Bay Soulajman Taks pou lokatè yo k ap fè fas a chaj lojman enpòtan: Nan eta New york, 3.3 milyon 

fanmi te lwe kay yo, e plis pase 829,000 lokatè ki gen revni fèb peye plis pase 50% nan revni chak mwa 

yo pou frè lojman. Pou bay soulajman taks ki siyifikatif a plizyè milyon lokatè, Gouvènè Cuomo te 

pwopoze yon taks kredi revni pèsonèl ki pran ankonsiderasyon kantite moun ki nan fanmi an. Kredi a ap 

disponib pou lokatè yo ki gen revni anba $100,000 e li pral bay plis pase $400 milyon dola soulajman nan 

taks pou 2.6 milyon lokatè.  

 

• Yon soulajman taks anplis pou ranfòse manifakti: Pou ogmante ak ankouraje kwasans ekonomik, 

patikilyèman nan rejyon Nò, Gouvènè Cuomo te pwopoze pou l kreye yon kredi ranbousab ki ta ka egal a 

20 pousan sou pwopriyete taks yon antrepriz chak ane. Anplis, pou grandi manifakti ki egiziste deja ak 

atire nouvo biznis nan rejyon Nò eta, Gouvènè Cuomo te pwopoze pou elimine pousantaj taks revni 

antrepriz pou manifakti yo ki nan rejyon Nò a. Ansanm, de pwopozisyon sa yo ta bay apeprè $161 

milyon nan soulajman taks nan sektè manifakti a. 

 

• Refòm Taks sou Anterpriz yo: Rasyonalize estri taks sou antrepriz yo se yon lòt fason pou amelyore 

klima biznis New York ak pwomote kwasans ekonomik toupatou nan eta a.  Pou fè sa a, Gouvènè Cuomo 

te pwopoze fizyon taks bank lan sou taks franchiz antrepriz yo ak diminye to a de 6.5 pousan Sa a ta 

diminye to taks antrepriz yo depi 1968 ak bay $346 milyon dola soulajman nan taks a biznis New York yo. 

• Refòm Taks sou Byen Imobilye: New York se youn pami 15 eta nan peyi a ki enpoze yon taks sou byen 

imobilye, e aktyèlman taks New York yo pi elve nan byen imobiliye pase gouvènman federal la nan byen 

imobilye, sa kreye yon move sitiyayson pou granmoun New York yo kite eta a. Pou adrese fado taks lou 

sa a, Gouvènè Cuomo te pwopoze ogmante nivo egzansyon New York pou matche gouvènman federal 

la, ak redwi to elve a a 10 pousan pandan 4 ane.  

 

• Akselere eliminasyon Taks Anplis 18-A: New Yorkè yo ap peye kèk nan to enèji ki pi elve nan peyi a, e 

evalyasyon itilite tanporè (18-A) ajoute sou chaj sa a pou fanmi ak biznis yo patikilyèman endistri ki 

genyen enèji entansifye yo. Li pwograme pou l siprime nan ane 2018, men Gouvènè Cuomo pwopoze 

yon akselerasyon eliminasyon pa $200 milyon dola pa ane, imedyatman elimine sichaj tanporè a pou 

kliyan endistriyèl yo, ak akselere eliminasyon an pou rezidan ak lòt biznis yo. 

 

Komisyon Lejislativ Egzekitif Konjwen pou redwi baryè regilasyon sou Biznis yo: Apre anpil ane 

diskisyon nan gouvènman eta ki pa pwodui okenn aksyon, Gouvènè a te pwopoze finalman pou kreye 

yon komisyon konjwen avèk lejislati eta pou idantifye fason pou elimine baryè regilasyon ki rann li difisil 

pou biznis yo nan New York jennen kwasans ekonomik. 

 

Pwojè Transmisyon Akselere ki Repoze sou Koridò Transmisyon ki egziste deja ak dwa eta a genyen: 

Enfrastrikti transmisyon eta demode e li anpeche kwasans enèji adisyonèl nan rejyon Nò New York pou 

antre nan rejyon sid la lè demann lan vin pi elve.  Obstak transmisyon sou rezo sistèm elektrik ansyen an 

ogmante bòdwo elektrik yo epi li lakoz konsekans negatif sou anviwonman ak ekonomi lè izin ki pi 

ansyen yo, mwen efikas yo dwe fonksyone pi souvan. Pou reponn a bezwen elektrik Eta ak pou prezève 

kalite lavi nan kominote lokal yo, Gouvènè a pwopoze pwojè akselere ki ta dwe bati antyèman nan 

koridò transpò ki egziste deja oswa ansanm avèk dwa pasaj eta tankou otowout ak zòn ki gen dlo yo. 

 

Lansman REDC Round 4 pou kreye travay ak Atire Envestisman Entènasyonal: Gouvènè a pral lanse 

“Global NY” sa ki pral relye START-UP NY ak inisyativ komite Devlopman Ekonomik Rejyonal pou aitre 

envestisman entènasyonal ak travay pou rejyon Nò New York. Nan katryèm wonn REDC yo, Eta a pral 

rekonèt ak rekonpanse plan ki enkòpore Maketing Global ak estrateji Ekspòtasyon. Gouvènè a pral kreye 

egalman inisyativ global START-UP NY pou atire envestisman dirèk etranje ak kwasans ekspòtasyon nan 

mize sou pwogram START-UP NY.  

 

Óganize konferans biznis Entènasyonal NY Global: Nan ane 2014, Gouvènè a pral òganize somè Global 

NY sou Komès Mondyal ak envestisman pou jwenn envestisè etranje yo ak kreye yon rezo aprantisaj 

pami lidè lokal ak rejyonal yo.  

Kontinye atire vizitè nan rejyon Nò New York ak nan lòt kote: Gouvènè Cuomo pral kontinye ranfòse 

ekonomi rejyon Nò a nan ankouraje New Yorkè ak vizitè yo pou eksplore ak jwi richès inik ki nan zòn 

nan. Gouvènè a pral kreye lisans pou avanti nan NYS – yon lisans chofè k ap gen ladan opsyon ikon pou 

deziyasyon pou lavi lisans yon moun, tankou Sètifika Sekirite Kapitèn avèk sa ki fèk kreye pa twò lontan 

de sa Pass Empire pou Pak yo nan Eta’. Gouvènè a te egalman pwopoze pou l antre nan yon nouvo 

inisyativ eksteryè pou kreye 50 nouvo aksè pwojè pou konekte chasè, pechè, gadyen zwazo ak lòt amatè 

anplenè sou teren piblik ki pa eksplwate yo. Gouvènè a pral fè egalman revitalizasyon nan sistèm pak 

New York yo yon priyorite kontinyèl pou atire nouvo vizitè. Gouvènè a te devwale jodia tout premye 

aplikasyon pou telefòn modèn yo I Love NY tourism. Devlope an patenarya avèk AT&T, aplikasyon an ap 

bay zòn konpreyansif touris ki sible jeyografikman, rekreyasyon, otèl ak opsyon restoran nan chak rejyon 

nan eta a.  Aplikasyon an disponib kounye a nan magazen app ak Google Play. 

 

Ankouraje envestisman ki sible yo nan somè endistri kle yo: Gouvènè Cuomo pral òganize yon dezyèm 

wonn somè pou idantifye opòtinite kwasans ekonomik adisyonèl, enkli yon nouvo somè agrikilti Food-

to-Table an 2014 nan rejyon Nò-Sid pou konekte agrikilti rejyon Nò a konsomatè ak mache nan sid yo. 

 

Etabli Destinasyon Rezòt vakans klas mondyal nan Nò New York: Nan 2014, Eta pral kòmanse pran 

mezi pou l etabli destinasyon rezòt vakans modèn nan Nò eta a, sa k ap gen ladan nominasyon yon 

komite Lokasyon Enstalasyon Jwèt pou chwazi soumisyonè atravè yon pwosesis ki baze sou merit ak 

transparans. Pwosesis la pral deziyen pou pwodui pi bon ak pi wo kalite òf ak soumisyonè yo nan fason 

pou ogmante touris ak ankouraje kwasans ekonomik nan pati Nò eta. 

 

Kreye rezo Medsin Jenomik NY: Gouvènè a te pwopoze pou etabli rezo Medsin Jenomik NY – yon 

patenarya ki pral konekte kominote medikal nan vil New York avèk enfrastrikti òdinatè Inivèsite nan 

Buffalo ak espesyalizasyon rechèh biyomedikal nan kanpis medikal Niagara nan Buffalo – pou devlope 

rejyon Nò New York kòm yon sant nasyonal pou rechèch medsin jenomik ak travay. 

 

Modènize Ayewopò nou yo: Pòt antre New York yo: Sistèm ayewopò New York la se youn nan 

ayewopò ki pi frekante nan mond lan. Ayewopò JFK ak LaGuardia se motè ekonomik enpòtan pou rejyon 

vil New York la, men yo regilyèman klase pami pi move ayewopò nan peyi a an tèm de konsepsyon ak 

eksperyans pasaje anjeneral. Gouvènè Cuomo te pwopoze mezi pou modènize de antre prensipal sa yo 

nan eta, sa ki enkli asime responsabilite jesyon pou konstriksyon ayewopò a ki soti nan Port Authority 

pou asire zòn transpòtasyon enpòtan sa yo modènize efikasman ak rapidman. 

 

 

Kominote pwogresif ki pi ansekirite, pi pwòp ak pi ekitab  

 

Lanse yon Pwogram Marijuana Medikal pou chèche posibilite Marijuana Medikal nan NYS: Rechèch 

montre ke marijuana medikal ka ede jere doulè ak tretman kansè avèk lòt maladi grav yo. Pou bay 

pasyan yo soulajman k ap soufri avèk maladi grav, Gouvènè Cuomo pral itilize otorite lwa ki egziste deja 

(Pwogram Rechèch Terapetik Sibstans Ki Kontwole Antonio G. Olivieri; PHL Art. 33-A) pou lanse yon 

pwogram pilòt rechèch marijuana medikal ki pral pèmèt jiska 20 lopital pou bay marijuana medikal a 

pasyan k ap trete pou maladi grav yo. Pwogram sa a pral pèmèt patisipan kalifye ki elijib pou chèche 

soulajman pou sentòm yo nan yon fason legal ak ansekirite, pandan y ap egalman evalye efikasite ak 

posibilite de yon sistèm marijuana medikal. Rezilta li yo pral itilize pou enfòme pwochen lwa. 

 

Kreye komisyon Jèn, Sekirite Piblik & Jistis pou ede NYS “Raise the Age”: Gouvènè Cuomo te pwopoze 

etablisman yon komisyon sou Jèn, Sekirite Piblik & Jistis pou bay rekòmandasyon konkrè, reyalizab 

konsènan jèn yo ki nan sistèm kriminèl ak jivenil New York la. New York rete youn pami de eta nan peyi 

a kote laj responsabilite kriminèl la – laj kote jèn yo kapab trete tankou adilt se sèlman 16 ane. Kòm yon 

rezilta, nan 2012, preske 40,000 timoun ki gen laj 16 a 17 ane nan New York te gen ka yo trete tankou 

adilt oswa nan tribinal kriminèl, kote yo gen mwens chans pou yo resevwa sèvis yo bezwen. Objektif 

final komisyon an se pou l kreye yon machaswiv pou ede jèn moun sa yo vin tounen adilt ki gen siksè ak 

pwodiktif. 

 

Elaji pwogram siksè travay Jèn NY: Depi lansman l, Pwogram Travay Jèn nan NY te ede plis pase 13,000 

nan sant vil New York pou jèn moun yo jwenn travay nan 1,270 biznis. Gouvènè Cuomo te pwopoze 

ogmantasyon nan gwosè pwogram lan nan 2014 de $6 a $10 milyon dola pou chak nan kat pwochen ane 

yo, rekonpans pou kenbe anplwaye avèk benefis taks adisyonèl, ak bay anplwayè lajan pou fòmasyon 

atravè pwogram lyezon djòb ki egziste deja. 

 

Kreye ak prezève 3,000 inite lojman abòdab: Ane pase, Gouvènè a te lanse pwogram Lojman NY pou 

bati ak restore plis pase 14,000 inite lojman abòdab nan tout eta. Ane sa a, Gouvènè a te pwopoze yon 

envestisman de $100 milyon dola adisyonèl pou bati ak prezève 3,000 inite lojman abòdab adisyonèl 

nan devlopman plizyè fanmi yo. Konstriksyon sa pral egalman mennen nan kreyasyon plis pase 3,500 

nouvo travay nan domèn konstriksyon. 

 

Lansman Komite Eta New York sou re-entegrasyon ak re-antre nan kominote yo: Pou amelyore efò eta 

pou ede moun ki te nan prizon yo re-antre avèk siksè epi rete nan kominote a, ak asire ke règleman eta 

yo konsènan yon gwo kantite pwoblèm – lojman, swen sante, edikasyon, travay, ak sèvis veteran pami 

kèk lòt ankò– te aliyen ansanm avèk toulède efò lokal ak federal, Gouvènè a te pwopoze kreyasyon 

komite eta New York nan re-entegrasyon ak re-antre nan kominote yo. Komite sa a pral vini avèk 

lidèchip de yon varyete ajans ansanm avèk moun ki jwe yon wòl enpòtan nan kominote a, enkli 

òganizasyon a bi non likratif ak re-antre konpayi ki bay sèvis yo nan tout eta. 

 

Kontinye lite pou lwa egalite Fi yo Nan prentan 2013 la, Gouvènè Cuomo te entwodui lejislasyon 

transfòmatif ak anbisye pou adrese pwoblèm inegalite ant fi ak gason, e ane sa a, Gouvènè a rete angaje 

pwofondeman pou l fè avanse rapidman refòm lejislatif pou rezoud pwoblèm diskriminasyon kont fi yo. 

Li pral kontinye lite pou lwa egalite fi yo ki pral: 

• Reyalize Ekilib nan Salè 

• Mete yon Pwen Final nan Diskriminasyon akòz Sitiyasyon Fanmi 

• Mete yon Pwen Final nan Asèlman Seksyèl nan Tout Espas Travay yo 

• Mete yon Pwen Final nan Diskriminasyon ki baze sou Gwosès Yon Fwa Pou Tout 

• Prevwa Rekouvreman Frè Avoka nan Travay ak Kredi ak Nan Dosye Prè 

• Mete eta nan yon pi bon pozisyon pou adrese sous diskriminasyon revni an  

• Mete yon Pwen Final nan Diskriminasyon ki baze sou Lojman pou Moun ki Viktim Vyolans nan Kay 

• Pwoteje Moun ki Viktim nan Vyolans nan Kay avèk Ranfòsman Lwa sou Lòd Pwoteksyon 

• Ranfòse Lwa sou Trafik Moun  

• Pwoteje Libète Fanm pou yo Fè Chwa yo vle 

Refòm Etik yo: Restore konfyans New Yorkè yo nan Gouvènman eta se te pi gwo priyorite Gouvènè a. 

Ane sa a, li pral kontinye batay pou refòm yo pou asire ke New Yorkè yo gen konfyans ke ofisyèl yo te eli 

yo ap sèvi yo fidèlman. Li te pwopoze lwa kont achte favè ak koripsyon, finans piblik eleksyon, 

ranfòsman endepandan ak siveyans nan Konsèy Eleksyon yo, ak divilgasyon kliyan eksteryè ki gen biznis 

devan eta a.  

 

Pwoteje Etidyan kont Diskriminasyon ak Arasman: Nan mwa novanm, New Yorkè yo te orifye pou yo 

aprann osijè akizasyon terib nan nouvèl sou rayisman kont jwif yo nan Distri Lekòl Santral Pine Bush. An 

repons, Gouvènè Cuomo te òdone yon envestigasyon imedyatman pa polis eta ak divizyon dwa imen Eta 

a. Ane sa a, Gouvènè a ap pran mezi pou asire ke tout elèv yo pwoteje kont nenpòt diskriminasyon ak 

arasman. Li te pwopoze amande lwa eta ki egzije pou tout lekòl piblik yo notifye depatman edikasyon 

eta (SED), Divizyon dwa imen ak polis eta si gen yon abitid diskriminasyon oswa arasman. Yo pral egzije 

tou pou lekòl yo enplemante plan SED te mete sou pye pou remedye a enjistis sa yo. Gouvènè a te 

pwopoze tou pou l amande Lwa sou Dwa Imen yo pou asire ke tout etidyan yo genyen pwoteksyon kont 

diskriminasyon. 

 

Mete yon arè sou chofè kap kondwi sou enfliyans alkòl yo: Twa kontravansyon epi ou nan pwoblèm: 

Gouvènè Cuomo pral kontinye mennen batay la kont chofè kap bwè ak sa kap kondwi machin yon fason 

ki danjere nan 2014. Li te pwopoze yon nouvo lwa ki pral revoke lisans pou senk ane pou chofè yo jwenn 

ki koupab avèk de kondanasyon paske yo te entoksike oswa yo tap kondwi sou enfliyans dwòg oswa 

alkòl nan yon peryòd 3 ane. Lwa a pral bay tou revokasyon definitif lisans pou chofè sa yo ki te genyen 

twa kondanasyon nan lavi yo. 

 

Kontinye konbat pou jèn yo pa tèks pandan yap kondwi: Pou nenpòt moun ki anba laj 21 ane ki 

kondane paske li t ap tèks pandan li tap kondwi, Gouvènè Cuomo te pwopoze yon nouvo lwa ki pral 

double peryòd sispansyon lisans yo a de sis mwa a yon lane. 

 

Kontinye Elaji Opòtinite pou Biznis MWBE: Nan twa ane ki sot pase yo, Eta New York te gwo pwogrè 

nan ogmante opòtinite egal nan kontra pou antrepriz biznis yo ki posede pa fi ak minorite yo (MWBE). 

Patisipasyon MWBE te reponn ak depase 20 pousan pou premye fwa nan istwa pwogram nan. Pou 

kontinye siksè sa ak ogmante kwasans ekonomik MWBE, Gouvènè Cuomo te pwopoze ogmantasyon 

kantite antrepriz MWBE sètifye pa 2,000 adisyonèl.   

 

Pwomote ak Grandi Biznis ki posede pa Veteran Andikape yo: Pou sipòte ak ogmante opòtinite 

ekonomik pou veterans New York ak fanmi militè yo, Gouvènè Cuomo te pwopoze mezi pou etabli yon 

objektif de 5% nan atribisyon kontra eta pou sèvi ti biznis ki gen pou pwopriyetè veteran andikape yo. 

Gouvènè a pral egalman konvoke yon somè pou fanmi militè ak veteran yo ane sa a pou l adrese 

pwoblèm inik ke New Yorkè sa yo ap fè fas ak detèmine kijan Eta ka pi byen sèvi yo.  

Transfòme Lekòl New York yo 

 

Satisfè bezwen edikasyon elèv New York yo bay yo yon chemen pou yo prospere ak zouti pou yo vini 

manm prodiktif nan sosyete a, pandan yap egalman ba yo yon avni ekonomik ki pi ansekirite pou eta. 

Gouvènè a te pwopoze yon seri aksyon ki bati sou pwogrè ak envestisman nan twa dènye ane yo pou 

asire ke tout elèv New York yo resevwa yon edikasyon de kalite.  

 

Lansman Referandòm Finansman Smart Schools: Gouvènè a te pwopoze yon $2 bilyon dola pou 

referandòm finansman “Smart Schools” pou ede tout lekòl New York yo rive nan nivo rapidite entènèt 

ak wo nivo teknoloji modèn. Si votè yo apwouve l, inisyativ la pral bay elèv yo salklas modèn ak devlope 

teknoloji pou transfòme edikasyon. Finansman “Smart Schools” yo pral distribye a chak distri lekòl.  

 

Ankouraje elèv STEM ki pi kalifye ak pi briyan pou rete nan New York: Syans, Teknoloji, Jeni ak 

Matematik – “STEM” – se youn nan disiplin kap grandi pi vit nan sektè ekonomi New York la. Pou 

ankouraje elèv ki pi kalifye ak pi briyan pou pouswiv yon degre kolèj STEM ak bati karyè yo nan New 

York, Gouvènè Cuomo te pwopoze pou bay yon bous detid konplè a nenpòt kolèj SUNY oswa CUNY oswa 

inivèsite a elèv lekòl segondè gradye ki nan premye 10 pousan si yo pouswiv yon karyè STEM apresa 

travay nan New York pou senk ane  

 

Rekonpanse pwofesè ki pi efikas yo: Apiye sou enplemantasyon inivèsèl sistèm evalyasyon pwofesè, 

Gouvènè a te pwopoze pou kreye yon fon pou pwofesè ekselan pou ede distri lekòk yo rekonpanse 

pwofesè ki pi efikas yo. Pwofesè ki efikas anpil ki nan distri lekòl kap patisipe yo pral elijib pou jiska 

$20,000 konpansasyon siplemantè anyèl nan fon pou pwofesè ekselan. 

 

Elaji ak lanse yon lòt wonn de NYSUNY 2020 ak NYCUNY 2020: Gouvènè a te pwopoze yon lòt wonn 

NYSUNY 2020 ak NYCUNY 2020 ki te fè inivèsite piblik leta yo sant pou ekselans akademik ak kwasans 

ekonomik. Pwogram ane sa a pral elaji envestisman estratejik New York nan pèfòmans edikasyon elve 

nan akòde plan yo ki itilize teknoloji pou amelyore siksè akademik ak devlopman ekonomik, opòtinite 

pou ogmante patenarya piblik prive atravè START-UP NY, ak bay opòtinite aprantisaj eksperimantal 

tankou pwogram estaj pou pi byen konekte elèv yo nan espas travay la.  

 

Rann inivèsèl nan Eta New York orè jou-konplè pou lekòl pre-matènèl: Elaji nan dènye ane pwogram 

lan pou bay yon jou konplè jaden danfan pou timoun yo ki nan kominote ki genyen plis bezwen yo, 

Gouvènè Cuomo kwè ke li tan pou akonpli objektif eta toutbon vre pou tout timoun yo gen aksè a lekòl 

inivèsèl pre-matènèl.  

 

Re-imajine New York pou yon nouvo reyalite 

 

Vis Prezidan Joe Biden jodia te jwenn ansanm avèk Gouvènè Andrew M. Cuomo pou devwalman “Re-

imajine New York pou yon Nouvo Reyalite,” yon estrateji $17 bilyon dola ki pral transfòme ensfrastrikti 

New York, rezo transpòtasyon yo, apwovizyonman enèji, pwoteksyon bò-lanmè, sistèm alèt meteyolojik 

ak jesyon ijans pou pi byen pwoteje New Yorkè yo kont pwochen move tan. 



 

Haitian Creole 

Eta a pral antreprann gwo pwojè pou amelyore ak ranfòse enfrastrikti eta ki gen ladan: 

• Ranplase ak repare 104 pon ki pi ansyen yo ki a risk pou ogmante inondasyon 

• Enplemante pi gwo rekonstriksyon sistèm transpò eta a nan 110 ane avèk 5 bilyon nan finansman 

federal; 

• Kreye yon Rezèv gas Estratejik nan tout eta, ak alimantasyon sekou estasyon gaz nan wout kritik yo 

nan tout eta; 

• Konsolide rezo elektrik eta ak kreye 10 mikwo-rezo pou kominote yo ak bilding ki kapab fonksyone 

kòm zile enèji nan ka yon blakawout; 

• Bati nouvo enfrastrikti natirèl pou pwoteje bò-lanmè New York, ak bay kontwòl avanse pou 

inondasyon nan zòn dlo andedan yo; ak 

• Ogmante $650 milyon nan pwogram rekonstriksyon kominote NY Rising pou pèmèt 124 kominote 

atravè eta pou kreye pwòp plan rezistans endividyèl yo kont tanpèt. 

 

Gouvènè a egalman te pwopoze inisyativ ki annaprè yo pou asire kominote nan eta New york yo pi byen 

prepare pou pwochen tanpèt ak lòt ijans yo: 

• Bati sistèm deteksyon meteyo ki pi avanse nan peyi a, avèk 125 estasyon meteyo ki konekte pou bay 

avètisman an tan reyèl nan tan ak kondisyon meteyo ekstrèm ak kondisyon inondasyon; 

• Lanse premye Kolèj Preparasyon pou Ijans, Homeland Sekirite, ak Sibè-sekirite; 

• Fòme yon nouvo kò Sitwayen sekouris pou fè rezidan New York yo pi byen prepare nan peyi a pou fè 

fas a ijans ak dezas; ak 

• Pibliye plak imatrikilasyon espesyal pou sekouris yo 

 

Gouvènè a egalman te pwopoze pwojè Aksè Penn Station pou bay sistèm rezistans enpòtan pou pwoteje 

sèvis metro North nan ka yon evènman natirèl oswa lòt dezas yo. Tout sistèm metro-North la aktyèlman 

depannde de Pon leve Rivyè Harlem lan ak Jonksyon Mott Haven ki rete konplètman operasyonèl pou 

bay aksè ale retou nan Manhattan. Bezwen pou plis rezistans nan rezo ray tren an te rann li klè avèk gwo 

tanpèt Sandy, lè pou premye fwa nan 100 ane istwa yo, tinèl rivyè Hudson yo avèk de tinèl East River yo 

nan Penn Station te inonde. Itilize ray ki egziste deja, pwojè a ta etabli nouvo lyezon pou Liy New Haven 

ki pral travèse toulède koridò sa yo. Li ta bay tou Metro-North aksè a yon dezyèm tèminal nan 

Manhattan nan ka yon ijans ki afekte Grand Central. Gouvènè a te pwopoze pou konstwi kat nouvo 

estasyon anba pwojè Aksè Penn Station nan pati lès Bronx ak acha nouvo machin tren pou sipòte nouvo 

sèvis la. Pwojè a pral pou premye fwa konekte kominote sa yo atravè ray tren alafwa nan pati lwès 

Manhattan ak koridò I-95, pandan  lap amelyore rezistans kont dezas natirèl ak sa moun provoke. 

 

Rekòmandasyon Gwoup Travay federal sou rekonstriksyon Siklòn Sandy, te prezide pa Sekretè 

Depatman. Devlopman ak Lojman Iben Etazini Shaun Donovan, ki te ede pwodui yon plan pou eta a nan 

pwosesis rekonstriksyon alontèm li. 

 

Pou plis enfòmasyon, ale sou http://www.governor.ny.gov/press/01072013-cuomo-biden-future-

recovery-efforts.  

 



 

Haitian Creole 

Lansman yon etid sou amelyorasyon pou fasilite aksè a Rejyon Nò a: Rezidan ak biznis yo ki nan rejyon 

Nò peyi a te lontan eksprime enterè nan pi bon koneksyon I-81 nan Watertown a I-87 nan Champlain 

ansanm avèk wout ki dirije nan sid fwontyè Canada e jouk nan perimèt Park Adirondack. Plizyè pwojè te 

pwopoze depi nan ane 1950 yo. Eta New York pral kounye a fè yon etid an pwofondè pou devlope 

amelyorasyon transpòtasyon ki pi efikas pou koridò enpòtan sa nan Nò peyi a. 

